
Duit KWSP - Dr. Zaharuddin Abd Rahman



Emcee: Berkenaan dengan duit KWSP, dia kata kat sini hukum gaji orang yang bekerja KWSP dari muda sehingga pencen, kerana diketahui KWSP adalah kewangan… Dr. Zahar:



Tak pe, saya faham soalannya.



Emcee:



Dan bagaimana pembersihan dividen?



Dr. Zahar: Ok. Gini. KWSP telah mengeluarkan kenyataan rasmi. Tapi tidaklah secara rasmi dalam surat macam itu, tak. Tapi dia berikan kenyataan rasmi dalam paper, surat khabar. Saya ada kertas keratan dia. Dia kata, KWSP kata bahawa pelaburan yang mereka laburkan, duit tuan tuan semua, 70%, ataupun 30% sahaja ke tempat yang halal. Faham tak? Ataupun dalam bahasa koperatnya “Patuh syariah”. Dia ada bahasa koperat tu. 30% sahaja patuh syariah atau halal, 70% lagi tidak halal. Saya pun terus bukak KWSP punya website, tuan tuan tengok dia ada dekat mana kah yang paling besar dia letak. Yang paling besar tuan-tuan, semua dekat financial institution. Sebab dividen yang paling banyak sekali dapat di situ. Ya. Justeru, macam ini. Kita tiada pilihan, maka kita tak berdosa letak duit dalam KWSP, sebab itu regulation. Tidak apa itu selesai. Dan duit yang dicarum oleh kita melaluit gaji kita dan majikan kita, dua-dua halal untuk kita. Oke faham eh. Maknanya pokok duit majikan yang carum untuk kita dan kita punya potongan gaji, halal. Tetapi yang menjadi masalah adalah, duit itu lepas dipotong, digabungkan, dilaburkan dan setiap tahun ada dividen. Menurut statistik sejak tahun 1952, dividen KWSP purata sampai tahun 2013 adalah 6.25% setiap tahun. Faham? Emcee: Macam ustaz tahu je saya nak baca soalan dividen pulak selepas ini. Macam tahu-tahu je. Pandai. Patutlah dapat Dr. (Gelak). Dr. Zahar: Okey 6.25% macam mana tuan tuan nak kira, nak keluar, nak buat cleansing, macam mana nak kira ini. Dia bukan kira macam ini tau. Contohnya tuan tuan nak pencen,

katalah dalam itu ada seratus ribu. Tuan tuan kata 6.25% daripada seratus ribu. Ehh bukan begitu. Itu sikit sangat. (Gelak) Emcee:



Potong sikit dah lah.



Dr. Zahar: Tak boleh. Tak boleh. Sebab dia punya cara kira, pada bulan itu, katalah 6.25% daripada bulan itu, dia masuk dalam duit tuan-tuan, dia jadi pokok. Dia compounding tau. Lepas itu 6.2 tu campur dah 6.2, dia berkembang-berkembang, berkembang-berkembang. So nak kira itu, ouh susah sikit. Maka saya dengan beberapa rakan saya, telah membuat research. Kita ada satu orang model, yang mempunyai semua slip KWSP setiap tahun, maka kita pun kaji daripada dia punya itu, kita dapati jawapan yang mengejutkan. Haa jaga-jaga, jawapannya, memang berpeluh sesetengah orang. Jaga-jaga. Jawapannya begini. Ini yang saya yakin paling tepat. Jawapannya, daripada contoh, katalah jumlah terkumpul masa pencen seratus ribu, kita dapati bahawa duit dividen itu sahaja, kita kumpulkan, kita crop ke tepi, kita kumpul dari penyata ini, mewakili 35%. Emcee:



Kancil sekor tu.



Dr. Zahar: Haa kancil sekor. Seratus ribu, maknanya 35 ribu itu dividen sahaja. Haa maknanya 65 ribu tuan tuan boleh makan lah. Selesai. Jangan takut. 35 ribu kita nak semak, nak buat cleansing. 35 ribu tu, 70% haram. Kalau ikut statement KWSP, so berapa agaknya? 70% daripada 35 ribu. Berapa? Ha haram, ya. Kalaulah orang yang gaji besar, dia punya pencen 1 juta tuan tuan. Maknya 350 ribu itu kena ketepi dahulu. Itulah dividen. 70% daripada 350 ribu itulah yang kena cleansing. Bagi Gaza. Haa. Dan bagi orang faqir miskin. Seumpamanya. Kemudian ada seorang alim ulamak di Malaysia saya tak mahu sebut namanya, dia mempunyai research tersendiri. Dia kata walapun KWSP kata 70% adalah tak patuh syariah, itu adalah dari sudut klasifikasi rasmi. Maka mengikut kajian dia, dia kata kalau mengikut klasifikasi tak rasmi, sebenarnya lebih daripada 70%. Haa lega sikitlah tuan-tuan. Nasib baik lah. Maka seorang alim ni berkata, dia kata kalau mengikut kiraan dia, dan dia ada authority saya sebut ini, saya boleh kata. Dia ada authority, dan dia ada data, dan dia ada access. Walaupun data dia tak pun berapa tepat juga, tapi dia boleh buat andaian bahawa dalam 52% adalah tidak patuh syariah, bukan 70. Sebab mungkin yang dalam 70 itu, ada yang tidak di-gazet oleh government sebagai halal, tapi dia neutral. Dia kata gitu. Maka kalau tuan tuan, rasa tak berapa kuat iman, ambiklah 52% haram. Kalau rasa iman mantap, 70% tak halal tuan tuan tapis. Tapi kalau, ada sebahagian orang, “Kalau saya buat begitu tuan tuan, ouhh saya, umur 55, macam mana ni ustaz? Tiada gaji lagi ni”. Ada sesetengah orang kata, “Saya boleh jadi fakir miskin”. Maka dalam Islam, dihalalkan tuan tuan buat cleansing secara berperingkat. Tak payah keluar terus, sekelepuk begitu. Siapa iman kuat dia buat sekelepuk keluar. Siapa tak berapa kuat, buat dulu 10% dulu, tapi masuk dalam azam ini kira, beritahu kat isteri, beritahu kat suami. Tahun depan keluar lagi 10%, berapa jumlah dia tu. Tahun depan lagi keluar 10% lagi, selesaikan. Kalau mati sebelum selesai 30%, kita anggapkan, atau sebelum habis jumlah

yang nak cleanse, kita anggap, dalam hadis Nabi, “Siapa yang berazam nak buat satu kebaikan, dia tak sempat buat, ditulis baginya dah buat”. Haa tapi janganlah harap yang itu je. “Mintaklah aku mati dulu sebelum habis” (Ketawa). Maknanya, azam sungguh, kira sungguh sungguh, ha ini tahun ini punya portion aku cleanse. Supaya tak terus teruk sangat lah jadi muflis. Wallahualam. Emcee: Nak cadang, duit itu yang dia nak clear, yang 52%. Ehh 52. 70% itu, dia nak kemanakan duit itu ustaz? Kita cadangkan. Dr. Zahar:



Dia boleh ke mana, yang pertama Allah sebut dalam Quran;



(Quran 17: 26). Yang pertama, “Berikan kepada faqir miskin di kalangan adik beradik kita”. Faqir miskin eh, bukan adik beradik sahaja. Faqir miskin adik beradik. Jangan ada adik beradik kita faqir miskin, kita bagi kat Gaza dulu. Beri adik beradik yang faqir miskin dahulu. Emcee:



Walaupun duit itu yang kata tak berapa patuh syariah tadi?



Dr. Zahar: Tak tak tak. Dia tak patuh syariah itu atas hak kita, atas hak orang miskin dia neutral balik. Ha dia duit dia bukan macam najis yang bergerak ke sana ke sini dan mengikut. Dia duit, dia haram maknawi. Bukan haram hissi. Hissi dia physically. Macam arak. Physically itu. Tapi duit dia haram maknawi. Cara dapat kita haram, haram atas kita seorang. Tapi kat orang sebelah kita tak haram, kat atas sebelah kita. Kalau orang sebelah ini, kalau dia dapat secara halal, iaitulah dia faqir miskin. Dia puk, dia pulas, Allah SWT pulas balik dia jadi neutral. Haa itu nak kena faham. Baik. Jadi boleh bagi pada adik beradik kita yang faqir miskin. Tapi jangan bagi pada anak kita yang kononnya miskin. Tak tak tak. Anak itu kitalah. Tak boleh. Bukan dalam tanggungan kita. Ya. Dan baik juga kalau ada di kalangan adik beradik kita itu ada yang faqir miskin yang kita benci dia. Ada tak? Maka itu lebih baik bagi, kata Nabi. Haa betul, ada hadis Nabi. Nabi sebut ada satu dalam buku baru saya “Sedekah, keajaiban”, maka yang paling baik dapat adik beradik kita yang kita benci. Boleh faham? Yang pertama sekali kaum kerabat lah. Kaum kerabat itu, kalau isteri takpe. Kalau isteri, suami itu miskin, faqir miskin, boleh bagi kat suami. Itu yang terbaik. Ya, walau pun tak benci kat suami itu. Tapi kalau suami tak boleh bagi kat isteri, sebab itu tanggungjawab dia. Anak dia.



Eh. Haa baik. Jadi yang benci. Lepas benci itu, kemudian kepada semua ahli keluarga kita yang bukan bawah tanggungan kita, dan kemudian barulah kepada yang faqir miskin yang berada di kawasan kita, dan seterusnya kepada mana yang memerlukan. Di Gaza, Syria, dan

seumpamanya. Wallahualam. Dan kemudian juga badan badan kebajikan, buat masjid, luarluar masjid itu semua sekali. Dianggap boleh dalam Mazhab Syafiee. Wallahualam. -------------------------------------------------------------------------------------------------------------------------Nota Rujukan



Daripada Ibnu Abbas RA, daripada Rasulullah SAW mengikut apa yang di riwayat daripada Tuhannya Tabaraka wa Ta’ala: “Sesungguhnya Allah telah menulis segala perkara kebaikan dan keburukan, kemudian Dia menerangkan perkara tersebut. Barangsiapa yang bercita-cita (berazam) untuk melakukan kebaikan, (tetapi) dia tidak membuatnya, Allah akan menulis di sisinya satu kebaikan yang sempurna. Sekiranya dia bercita-cita dan melakukan perkara kebaikan tersebut, Allah Azza wa Jalla akan menulis di sisinya 10 kebaikan hingga 700 kali ganda bahkan berganda-ganda lagi. Dan sekiranya dia bercitacita untuk melakukan keburukan sedangkan, (tetapi) dia tidak membuatnya, Allah akan menulis di sisinya satu kebaikan yang sempurna. Dan sekiranya dia bercita-cita untuk melakukan kejahatan serta melakukan perkara kejahatan tersebut, Allah akan menulis di sisinya satu keburukan sahaja.” [Muttafaqun ‘alayh] URL Video: https://www.youtube.com/watch?v=UvvprqOc_wk



Terima kasih Official Dr. Zaharuddin Abd Rahman 

